
МОНГОЛ УЛСЫН ХУУЛЬ

 сарын …-ны өдөр								 	        хот					

МОНГОЛ УЛСЫН ИХ ХУРЛЫН ТУХАЙ ХУУЛЬД НЭМЭЛТ
ОРУУЛАХ ТУХАЙ

1 дүгээр зүйл.Монгол Улсын Их Хурлын тухай хуульд доор дурьдсан агуулгатай дараах хэсэг нэмсүгэй: 

1/15 дугаар зүйлийн 15.3 дахь хэсэг

“15.3.Нэгдсэн хуралдааны танхимын зохион байгуулалт нь Улсын Их Хурлын бүрэлдэхүүн хуралдаж, ард түмний элчийн хувьд нийт иргэнийг төлөөлөх, улсын ашиг сонирхлын өмнөөс хууль тогтоох, хуулийн биелэлтэд хяналт тавих болон Улсын Их Хурлын гишүүд, нам, эвслийн бүлэг байр сууриа илэрхийлж үг хэлэх, мэтгэлцэхэд зориулагдсан байна.”

2/21 дүгээр зүйлийн 21.25, 21.26, 21.27, 21.28, 21.29 дэх хэсэг

“21.25.Нэгдсэн хуралдаанд үг хэлсэн нийтийн албан тушаалтан өөрийн хийсэн мэдээллийн үнэн зөвийг хариуцах бөгөөд мэдээллийг нуун далдлах, худал мэдээлэл хийх, Улсын Их Хуралд худал мэдээлэл бичиж ирүүлэхийг хориглоно.

21.26.Нэгдсэн хуралдаанд худал мэдээлэл хийсэн гэж үзвэл гишүүн хуралдаан даргалагчид санал гаргаснаар Тамгын газар, Үндэсний аудитын газар, Хүний эрхийн Үндэсний Комисс, Төрийн албаны зөвлөл, Төсвийн тогтвортой байдлын зөвлөл тухайн мэдээллийн үнэн зөв, бодитой эсэхэд ажлын 5 өдрийн дотор дүгнэлт гаргана.

21.27.Нэгдсэн хуралдаанд мэдээлэл хийх нийтийн албан тушаалтан, ажлын хэсгийн бүрэлдэхүүнд орсон этгээдээр үнэн зөв, бодит мэдээлэл өгөх тухай сануулж, гарын үсэг зуруулна.

21.28.Нэгдсэн хуралдаанд худал мэдээлэл өгсөн, мэдээллийг нуун дарагдуулсан, худал мэдээлэл бичиж ирүүлсэн бол улс төрийн албан тушаалтанд хариуцлага тооцуулах асуудлыг нам, эвслийн бүлэг, эсхүл 10-аас доошгүй гишүүн гарын үсэг зурснаар Монгол Улсын Их Хурлын тухай хуулийн 30.1.11-д зааснаар холбогдох Байнгын хороонд хүргүүлнэ.

21.29.Чуулганы нэгдсэн хуралдаанд худал мэдээлэл өгсөн, мэдээллийг нуун дарагдуулсан, худал мэдээлэл бичиж ирүүлсэн бол нийтийн албан тушаалтанд Төрийн албаны тухай хуулийн 32.7-д заасан хариуцлага хүлээлгэнэ."
	
[bookmark: _Hlk198072643]2 дугаар зүйл.Монгол Улсын Их Хурлын тухай хуулийн 21 дүгээр зүйлийн 21.24 дахь хэсгийг доор дурдсанаар өөрчлөн найруулсугай:

"21.24.Нэгдсэн хуралдаанд үг хэлж, мэдээлэл хийж байгаа Ерөнхий сайд, Засгийн газрын гишүүнд болон ажлын хэсгийн бүрэлдэхүүнд орсон нийтийн албан тушаалтан, бусад этгээд үнэн зөв мэдээлэл өгөх үүрэгтэй. Улсын Их Хурлын Тусгай хяналтын дэд хороо болон Хяналт шалгалтын түр хорооны сонсголд дуудагдаж, үг хэлж, мэдээлэл хийж байгаа этгээд үнэн зөв мэдээлэл өгөх үүрэг хүлээнэ."

3 дугаар зүйл.Монгол Улсын Их Хурлын тухай хуулийн 21 дүгээр зүйлийн 21.25 дахь хэсгийн дугаарыг "21.30" гэж өөрчилсүгэй.

4 дүгээр зүйл.Монгол Улсын Их Хурлын тухай хуулийн 21 дүгээр зүйлийн 21.25 дахь хэсгийн "санаатайгаар худал мэдээлэл өгсөн" гэснийг хассугай. 

5 дугаар зүйл.Энэ хуулийг баталсан өдрөөс нь эхлэн дагаж мөрдөнө.


Гарын үсэг

МОНГОЛ УЛСЫН ИХ ХУРЛЫН ЧУУЛГАНЫ ХУРАЛДААНЫ ДЭГИЙН
ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ

1 дүгээр зүйл.Монгол Улсын Их Хурлын Чуулганы хуралдааны дэгийн тухай хуулийн 112 дугаар зүйлийг доор дурдсанаар өөрчлөн найруулсугай:

"112 дугаар зүйл.Улсын Их Хурлын асуулгын цаг

12.1.Ээлжит чуулганы хугацаанд сар бүрийн сүүлийн долоо хоногийн Баасан гарагийн үдээс хойших нэгдсэн хуралдаан Улсын Их Хурлын гишүүдээс Ерөнхий сайдад хууль тогтоомж, Засгийн газрын үйл ажиллагааны хөтөлбөр, тухайн жилийн төсөв, жилийн төлөвлөгөөний биелэлт, улс орны эдийн засаг, нийгэм, санхүүгийн төлөв байдал болон бусад асуудлаар тавих асуулгын цаг байна. 

112.2.Улсын Их Хурлын гишүүд Ерөнхий сайдад тавих асуултаа асуулга болохоос 7 хоногийн өмнө Улсын Их Хурлын даргад бичгээр хүргүүлэх бөгөөд ирүүлсэн асуултыг нэгтгэн Улсын Их Хурлын дарга Ерөнхий сайдад ажлын 2 өдрийн дотор хүргүүлж, асуултыг албан ёсны цахим хуудсанд байршуулна.  

112.3.Улсын Их Хурлын асуулга, түүнд өгөх Ерөнхий сайдын хариултыг Байнгын хороодын хуралдаанаар урьдчилан хэлэлцэхгүй. 

112.4.Улсын Их Хурлын асуулгад Ерөнхий сайд өөрөө биечлэн хариулт өгөх ба шаардлагатай тохиолдолд холбогдох Засгийн газрын гишүүн нэмэлт хариулт өгч болно. 

112.5.Улсын Их Хурал дахь цөөнхийн бүлэг асуулт ирүүлсэн бол асуулгын нийт хугацааны гуравны хоёроос багагүй хугацааг цөөнхийн бүлгийн асуултад зориулна. Гишүүдийн асуултын хувьд Улсын Их Хурлын асуулгын цагийн үлдсэн хугацааны хоёрны нэгээс багагүй хугацаа бүлэггүй цөөнхийн гишүүдэд оногдоно.

112.6.Цөөнхийн бүлэгт оногдсон хугацааны хоёрны нэг хүртэлх хугацааг тухайн бүлгийн дарга, эсхүл бүлгээс томилогдсон гишүүний цуварсан асуултаар эхлүүлж мэтгэлцүүлнэ. Үлдсэн хугацаанд цөөнхийн бүлгийн бусад гишүүн асуулт асууж, хариулт авна. 
 
112.7.Энэ хуулийн 112.6-д заасан бүлгийн цуварсан асуултын тоог 9-өөс хэтрүүлэхгүй.

112.8.Улсын Их Хурлын асуулгын нийт хугацаа 2 цагаас хэтрэхгүй. Ерөнхий сайд, тухайн асуудлыг эрхэлсэн Засгийн газрын гишүүнээс асуулт асуух, үг хэлэх хугацаа 3 минутаас, хариулт өгөх хугацаа 4 минутаас тус тус хэтрэхгүй. Асуулт асуух, үг хэлэх хугацааг 1 минутаар нэмж болох бөгөөд нэмэлт хариулт 2 минутаас хэтрэхгүй. 

112.9.Асуулт, хариултыг тусгайлан бэлтгэсэн индэрээс асууж, хариулна.

112.10.Цаг үеийн шинжтэй тулгамдсан асуудлаар Ерөнхий сайд Улсын Их Хуралд мэдээлэл хийх шаардлагатай гэж үзвэл энэ зүйлд зааснаас өөр цаг, өдөрт хийж болно. Ерөнхий сайдын мэдээлэл хийх дэг Улсын Их Хуралд Ерөнхийлөгчийн мэдээлэл хийх дэгтэй адил байна."

2 дугаар зүйл.Энэ хуулийг баталсан өдрөөс нь эхлэн дагаж мөрдөнө.



Гарын үсэг

ТӨРИЙН АЛБАНЫ ТУХАЙ ХУУЛЬД НЭМЭЛТ
ОРУУЛАХ ТУХАЙ

1 дүгээр зүйл.Төрийн албаны тухай хуулийн 32 дугаар зүйлд доор дурьдсан агуулгатай 32.8 дахь хэсэг нэмсүгэй:

"32.8.Монгол Улсын Их Хурлын чуулганы нэгдсэн хуралдаанд худал мэдээлэл өгсөн, бодит мэдээллийг нуун дарагдуулсан, худал мэдээлэл бичиж хүргүүлсэн нь тогтоогдвол буруутай албан тушаалтныг үүрэгт ажлаас нь чөлөөлнө.”

2 дугаар зүйл.Энэ хуулийг баталсан өдрөөс нь эхлэн дагаж мөрдөнө.



Гарын үсэг

